
ACTA  2018/04  DA SESIÓN  ORDINARIA  DO  PLENO  DO  CONCELLO  DE
OROSO DO 05/04/2018

No salón de actos do Centro Culturarl Fernando de Casas e Novoa , ás 19:00 horas,
coa asistencia de:

1 Mirás Franqueira, Manuel – alcalde – (PSdeG-PSOE).
2 Leira Piñeiro, Antonio (PSdeG-PSOE)
3 Veiras Rey, Eduardo PSdeG-PSOE)
4 Liste Raña, María del Carmen (PSdeG-PSOE)
5 Boo Martínez, Vanesa (PSdeG-PSOE)
6 Rodeiro Fernández, Beatriz (PSdeG-PSOE)
7 Rey Villaverde,  Luís (PSdeG-PSOE)
8 Doval Expósito, Alexander (PP)
9 Josefina Iglesias Blanco (PP).
10 Suárez García, Silvia (PP)
11 Mosquera Boo, José Carlos (PP).
12 Mirás Liñares, Manuel Siverio (SON – ANOVA).
13 Pérez Penas, José Manuel (BNG)

Actúa como secretario do Pleno,  o Secretario da Corporación D. Federico Suárez
Cancelo,  non asiste por razóns xustificadas o Interventor da Corporación D. Félix
Carrasco del Pozo.

Constitúese  o  Pleno  da  Excma.  Corporación  en  sesión  ORDINARIA conforme  á
convocatoria e segundo a seguinte ORDE DO DÍA

I PARTE RESOLUTORIA

1.- Aprobación de actas do Pleno do Concello.

1.1.-Acta da sesión ordinaria do 25/01/2018. Acta 01/2018.
1.2.-Acta da sesión extraordinaria do 08/02/2018. Acta 02/2018.
1.3.-Acta da sesión extraordinaria do 19/03/2018. Acta 03/2018.

II PARTE DE CONTROL

2.- Toma de coñecemento das resolucións da Alcaldía ditadas que van desde a nº 
66/2018 do 19/01/2018 ata a nº 315/2018 do 28/03/2018.

3.- Toma de coñecemento dos reparos de legalidade emitidos pola Intervención 
Municipal entre o 19/01/2018 ata o 28/03/2018.

4.- Mocións dos Grupos municipais.

5.- Rogos e preguntas.

O alcalde declara aberta a sesión en primeira convocatoria procedendo a continuación
a tratar os diferentes asuntos incluídos na orde do día:

I PARTE RESOLUTORIA

1.- Aprobación de actas do Pleno do Concello

1.1.-Acta da sesión ordinaria do 25/01/2018. Acta 01/2018.

LOGO DE VER  a minuta da acta 2018/01, ábrese unha quenda de intervencións.

Non hai intervencións.

O Sr. Alcalde somete a votación a acta e o pleno por:

Votos a favor: doce (7 de PSG-PSOE; 4 de PP e 1 do BNG);
Votos en contra: ningún (0 votos);
Abstencións: unha (1 SON - ANOVA); adopta este acordo:

PRIMEIRO. APROBAR a  acta  da sesión que tivo  lugar  o día  25/01/2018.  Acta
2018/01.

SEGUNDO. INCORPORAR a acta 2018/01 ao Libro de Actas do Pleno do Concello,
autorizándoas coa sinatura do secretario e maila do alcalde, conforme ao previsto no
artigo 113.1 do Real decreto 2568/1986, do 28 de novembro, polo que se aproba o
Regulamento de organización, funcionamento e réxime xurídico das entidades locais,
en relación co artigo 110 do mesmo texto legal.

1.2.-Acta da sesión extraordinaria do 08/02/2018. Acta 02/2018.

LOGO DE VER  a minuta da acta 2018/02, ábrese unha quenda de intervencións.

D.  José  Manuel  Pérez Penas (BNG) intervén  para  aclarar  a  súa intervención  que
figura na páxina 5 no sentido que que dixo que non estaría no seguinte pleno no que
se aprobasen os seguintes orzamentos.

O Sr. Alcalde somete a votación a acta e o pleno por:

Votos a favor: doce (7 de PSG-PSOE; 4 de PP; 1 e 1 de BNG);
Votos en contra: ningún (0 votos);
Abstencións: unha ( SON - ANOVA ); adopta este acordo:

PRIMEIRO. APROBAR a  acta  da sesión que tivo  lugar  o día  08/02/2018.  Acta
2018/02.

SEGUNDO. INCORPORAR a acta 2018/02 ao Libro de Actas do Pleno do Concello,
autorizándoas coa sinatura do secretario e maila do alcalde, conforme ao previsto no
artigo 113.1 do Real decreto 2568/1986, do 28 de novembro, polo que se aproba o
Regulamento de organización, funcionamento e réxime xurídico das entidades locais,
en relación co artigo 110 do mesmo texto legal.

1.3.-Acta da sesión extraordinaria do 19/03/2018. Acta 03/2018

LOGO DE VER  a minuta da acta 2018/03, ábrese unha quenda de intervencións.

Non hai intervencións.

O Sr. Alcalde somete a votación a acta e o pleno por:

Votos a favor: trece (7 de PSG-PSOE; 4 de PP; 1 de SON - ANOVA e 1 do BNG);
Votos en contra: ningún (0 votos);
Abstencións: ningunha (0 votos) ; adopta este acordo:

PRIMEIRO. APROBAR a  acta  da sesión que tivo  lugar  o día  19/03/2018.  Acta
2018/03.

SEGUNDO. INCORPORAR a acta 2018/03 ao Libro de Actas do Pleno do Concello,
autorizándoas coa sinatura do secretario e maila do alcalde, conforme ao previsto no
artigo 113.1 do Real decreto 2568/1986, do 28 de novembro, polo que se aproba o
Regulamento de organización, funcionamento e réxime xurídico das entidades locais,
en relación co artigo 110 do mesmo texto legal.

II PARTE DE CONTROL

2.- Toma de coñecemento das resolucións da Alcaldía ditadas que van desde a nº
66/2018 do 19/01/2018 ata a nº 315/2018 do 28/03/2018.

Dáse conta das resolucións de Alcaldía ditadas desde a nº 66/2018 do 19/01 ata a nº
315/2018,  do 28/03 que foron postas a  disposición dos Sres.  concelleiros  desde a
convocatoria da sesión.

3.-  Toma  de  coñecemento  dos  reparos  de  legalidade  emitidos  pola
Intervención Municipal entre o 19/01/2018 ata o 28/03/2018.

Dáse conta dos seguintes reparos de legalidade emitidos pola Intervención Municipal
entre o 19/01/2018 ata o 28/03/2018:

Nº Data Asunto
1 08/03/2018 Aprobación do contrato menor do servizo de comida

popular da festa dos maiores durante o ano 2018
2 13/03/2018 Aprobación, Disposición e Recoñecemento das

obrigas da Factura nº 18F/1 emitida por Juan Manuel
Salguero Aguirre e adxudicación contrato menor aula

de música

Que estiveron a disposición dos Sres.  Concelleiros desde a convocatoria da sesión
Plenaria.

4.- Mocións dos Grupos municipais.

4.1.-Moción  presentada  polo  concelleiro  do  grupo  mixto  (BNG)  para  o
mantemento das pensións dignas para os galegos e galegas. (RE nº 1217/2018 do
5/04) 

D. José Manuel Pérez Penas (BNG) toma a palabra para sinalar que unha vez vista a
moción presentada polo PSdeG-PSOE sobre o mesmo tema e que é moi semellante
imos  a  intentar  fusionalas  e  polo  tanto  procedo a  retirar  a  presente  moción  para

fusionala coa moción presentada polo PSdeG-PSOE.

Polo  tanto  queda  retirada  a  moción  presentada  por  D.  José  Manuel  Pérez  Penas
(BNG). 

4.2.-Moción  presentada  polo  concelleiro  do  grupo  mixto  (BNG)  referente  ao
rexeitamento ao proxecto de reapertura da explotación mineira (RE nº 1218/2018
do 5/04)

Toma a  palabra  D.  José  Manuel  Pérez  Penas  (BNG) quen  afirma  aos  efectos  de
xustificar a urxencia da moción que se trae porque lle pode pasar a calquera concello e
se presenta en solidariedade co Concello de Touro e se trata dun asunto que está de
plena actualidade, polo que entende que está xustificada a urxencia.

D. Manuel Siverio Mirás Liñares (SON – ANOVA) sinala que se lle regalaron os
terreos a unha empresa que agora vai a sacar beneficio en detrimento dos veciños.

Non  existindo  mais  intervencións  o  Sr.  Alcalde  somete  a  urxencia  do  asunto  a
votación e o Pleno do Concello por:

Votos a favor: trece (7 do PSdeG-PSOE; 4 do PP; 1 de SON – ANOVA e 1 do BNG).
Votos en contra: ningún ( 0 votos ) 
Abstencións: ningunha ( 0 votos) aproba a urxencia da moción presentada.

D. José Manuel Pérez Penas (BNG) aparte da contaminación visual que supón, temos
o antecedente da mina de Alznarcollar, onde tamén daba diñeiro ata que rompeu e
entón a empresa desapareceu e o Estado aínda hoxe non foi quen de recuperar os
danos que se produciron.
Seguidamente D. José Manuel Pérez Penas (BNG) da lectura á moción: “o pasado 25
de agosto saíu a exposición pública o proxecto de reapertura da explotación da mina
para extracción de cobre nos concellos de Touro e o O Pino, presentado pola empresa
Cobre San Rafael  SL.  Este  novo proxecto  pretende seguir  explotando os mesmos
xacementos abandonados do ano 1986 (nas mesmas cortas) mais novos xacementos
colindantes con estes, dentro dunha concesión mais ampla que abarca o concello de
norte a sur nunha extensión superior ás 2.000 has.
Trátase dun proxecto de megaminería a ceo aberto que ocupará unha extensión de 689
Ha. Dos cales só o 30% son terreos xa afectados pola explotación anterior. 
Vai a afectar a case 500 Has. De terreos agrícolas e forestais que son a base produtiva
de moitas explotacións agrarias dos núcleos mais cercanos á explotación.
Xunto ás catro cortas existentes vanse a escavar 6 novas cortas que darán lugar a
outras tantas zonas mineiras coa eliminación definitiva do uso destes solos para as
actuais e futuras actividades agropecuarias ou forestais.
Trátase  dun  proxecto  con  impactos  tan  severos  que  imposibilitan,  na  práctica,  o
mínimo respectos medioambiental requirido e que podemos resumir sinteticamente en
tres aspectos:

 Impacto medioambiental:  A magnitude da explotación,  e pese a todas as
medidas  previstas,  fai  imposible  a  compatibilización  da  actividade  co
mínimo respecto medioambiental: eliminación de mananciais de captación
de  auga  para  consumo  doméstico,  afectación  ás  augas  subterráneas  e
superficiais, aos rios e ao propio Ulla, construción dun enorme depósito de
residuos  altamente  contaminante  fronte  ao  núcleo  de  Arinteiro,  impacto
paisaxístico con entulleiras e unha altitude moi superior á actual do terreo,
etc...

 Impacto na saúde: os materiais pesados son elementos moi perigosos para a
saúde. A contaminación das augas por estes metais característicos de toda
actividade mineira é un facto de risco moi elevado ao que estará sometida
toda a poboación do entorno. Ademais o ruído ininterrompido, as vibracións
polas voaduras e a emisión de po nas mesmas, no movemento de terras e no
seu traslado serán outros factores que incidirán negativamente na saúde da
probación.

 Impacto  económico:  Unha  actividade  mineira  desta  envergadura  elimina
explotacións  gandeiras  ao  desaparecerlle  a  súa  base  territorial,  reduce  a
produción  hortícola  e  frutícola,  é  un  freo  a  moitos  proxectos  de
investimento que se están levando a cabo no sector agrogandeiro e é unha
hipoteca para calquera desenvolvemento das actividades de transformación
relacionadas con este sector. A mineiría prevista non vai crear ningún tecido
produtivo  na  zona,  tan  só  unha  pequena  xeración  de  postos  de  traballo
temporais  e de baixa cualificación que en absoluto compensarán,  nin de
lonxe,  todo o dano que,  ese si,  será  para sempre.  É un tipo de mineiría
propia  do  século  XIX  consistente  en  extraer  recurso  para  favorecer
exclusivamente empresas foráneas e deixar aquí a contaminación.

As propias alegacións xunto co informe urbanístico presentados polo concello deixan
constancia das grandes afección que supón, recoñecendo implicitamente o seu enorme
impacto negativo e supondo na práctica unha emenda á totalidade da postura inicial
do grupo de goberno favorable a súa reapertura.
Estamos en tanto ante un proxecto cun impacto ambiental  inasumible,  un impacto
sobre a saúde preocupante, un impacto económico negativo e un impacto social que
xera unha forte alarma e rexeitamento.
Por  todo  o  exposto  solicítase  ao  pleno  da  corporación,  a  adopción  dos  seguintes
acordos:
1.-Trasladar á Xunta de Galicia o rexeitamento da corporación a este proxecto.
2.-Solicitar ao goberno galego a denegación da reapertura da actividade mineira.
3.-Demandar á Xunta de Galicia que obrigue ao titular da concesión á restauración
dos  solos  e  das  augas,  subterráneas  e  superficiais,  contaminadas  pola  anterior
actividade mineira.”

Intervén D. Manuel Siverio Mirás Liñares (SON – ANOVA), quen afirma que isto é a
historia da minería en España, primeiro explotaron as minas de ouro en América e
como os votaron de alí agora veñen a escavar en España. Un pais como Galicia que o
vaian  a  explotar  así  en  beneficio  dunha  empresa  que  nin  é  de  aquí  non  se  pode
consentir.

Toma a palabra D. Alexander Doval Expósito (PP) quen afirma que entende que esta
moción se trae co fin de solidarizarse cos Concellos afectados xa que Oroso non está
afectado. En todo caso, na moción se fala de trasladar á Xunta de Galicia, pero sen
embargo aínda non se emitiron pola Xunta os informes de avaliación ambiental e non
sabemos polo tanto se estes son positivos ou non, pode ser que non sexan favorables,
e igualmente pode ser que efectivamente se trate dunha actividade molesta, pero nada
diso o saberemos ata que non se emitan os informes. Efectivamente, cando a empresa
deixou a explotación é certo que non fixo ningún tipo de acto de rexeneración, pero se
imaxina que agora non será igual e supón que terá que cumprir co proxecto que se
autorice que establecerá as correspondentes medidas de rexeneración. En canto aos
postos de traballo reducidos dos que fala  a  moción,  o  certo é  que se  fala  que se
crearán sobre 400 postos de traballo que non é un número desdeñable, polo que á vista
de todo o anterior considera que a moción é precipitada xa que se terá que esperar a
ver o proxecto e como é informado pola Xunta de Galicia.

Toma a palabra D. Antonio Leira Piñeiro (PSdeG-PSOE) quen pregunta se o punto
dous da moción se refire so á mina de Touro e non á mineiría en xeral.

D. José Manuel Pérez Penas (BNG) resposta que si que se refire exclusivamente á
mina de Touro.

D. Antonio Leira Piñeiro (PSdeG-PSOE) afirma que estamos a falar dunha actividade
que nunca se pechou realmente, non se trata de abrir unha nova explotación se non de
continuar cunha xa existente. Considera que é certo que se ten que esperar a ver o que
din os informes, pero non é menos certo que días atrás o Partido Popular falada da
creación de 6.000 postos de traballo e agora xa fala de 400, polo que considera que
non de debe vender a galiña dos ovos de ouro a calquera prezo.

D. José Manuel Pérez Penas (BNG) fai  referencia a existencia dun vídeo onde se
entrega un documento firmado por varios veciños que se opoñen á implantación da
mina. Continua sinalando que se esta empresa no ano 1987 remataron a actividade e
deixaron  o  sitio  tal  como  o  deixaron,  marcharon  de  alí  sen  asumir  ningunha
responsabilidade para rexeneralo, non sabe porque agora non o van a facer de novo.
Deberían  repoñer  o  que  deterioraron  anteriormente  pero  ten  toda  a  pinta  que
pretenden volver a facer o mesmo. En canto ao tema dos postos de traballo sinala que
os creará en gran medida grazas a unha reforma laboral levada a cabo polo PP que
empobreceu a todos os traballadores, se para poder lograr 400 postos de traballo se ten
que deixar sen traballo a 4.000 persoas que podían vivir do rural, iso non é un bo
negocio,  xa que haberá moita  xente maior que vive do campo que non vai  poder
traballar na mina e que a implantación da mina lle vai a complicar as condicións de
vida. 689 hectáreas  no Concello de Touro son moitas hectáreas que va a ocupar unha
mina  que  vai  dificultar  a  vida  de  moita  xente.  Polo  que  non  pode  mais  que
solidarizarse coa xente que se manifestou en contra deste proxecto, xente entre a que
tamén están técnicos que opinan que non é axeitado conceder autorización para a
implantación da mina.

Intervén D. Manuel Siverio Mirás Liñares (SON – ANOVA) quen afirma que 689
hectáreas de terreo que van a arrasar para cear 400 postos de emprego, pero ¿Para
canto tempo? ¿Eses traballadores que farán logo?....Emigrar. ¿Para que serviu a mina
vella? Para traer todos os residuos de Europa que non os quería ninguén. E o feito
polo Alcalde de Touro co escrito dos veciños é inconcibible.

D. Alexander Doval Expósito (PP) entende que as normas medioambientais non son
as  de  1987  e  que  non  se  lle  vai  permitir  deixar  as  cousas  como  as  deixaron
anteriormente.  Descoñece  se  é  posible,  tal  como  solicita  a  moción,  que  existindo
informes favorables dos técnicos a Xunta poida denegar a autorización. Afirma que os
postos existentes dependentes da minería en toda Galicia serían de 5.000 polo que non
sabe de onde sacaron esa cifra de 6.000 á que aludiu anteriormente D. Antonio Leira
Piñeiro. Afirma que lle sorprende que o PSdeG-PSOE de Oroso apoie esta moción xa
que no concello do Pino o PSdeG-PSOE dixo o mesmo que está a dicir el hoxe aquí,
que se os informes son favorables se podería abrir.

D.  Antonio  Leira  Piñeiro  (PSdeG-PSOE)  sinala  que  descoñece  a  moción  que  se
presentou no Concello do Pino, pero a que lle interesa é a moción que se presenta
aquí. Reitera que en relación aos postos de traballo o PP no parlamento de Galicia
falou de 6000 postos de traballo. Se está a falar de facerlle controis a mina  cando non
se lle fixo ningún e recorda que non se trata dunha mina nova se non de continuar

cunha actividade xa existente e que a deixaron como a deixaron, sen control ningún.
Se  esa  mina  tivera  garantías,  afirma  que  estarían  de  acordo,  pero  o  proxecto
presentado non ten garantías de como se vai a abrir. O PSdeG-PSOE xa fixo moitas
veces observacións no Parlamento de Galicia en relación á cuestión da minería. En As
Pontes por exemplo se fixo unha rexeneración da zona, pero isto non ten nada que ver
nin coas Pontes nin con Cerceda.

Intervén o Sr. Alcalde quen afirma que descoñece se o PSdeG-PSOE do Pino votou en
contra ou a favor pero o que teñen claro é que existe un forte descontento popular
sobe  este  tema.  Os  informes  xa  sabemos  que  serán  favorables  porque  existe  un
interesa económico moi forte. Nos pedimos licenza para limpar o río e non a conceden
pero para montar un negocio de alguén do PP si que a conceden. Aquí non importan
os concelleiros, do concello que sexan ou os directores xerais da Xunta que teñan que
tratar o tema, aquí o que realmente importa son os veciños. É difícil de entender como
por exemplo  ao Concello de Oroso non lle  deixan levar  a  cabo unha senda polo
Tambre e sen embargo van a permitir abrir de novo esta mina. Finalmente considera
que a cifras que se manexan de postos de traballo non son reais, xa que aos 400 postos
de traballo se lle terán que restar todos os postos dos gandeiros e agricultores que se
va a eliminar como consecuencia de implantar alí a mina.

O Sr. Alcalde da por rematado o debate sometendo a moción presentada a votación e o
Pleno do Concello por:

Votos a favor: nove ( 7 do PSdeG-PSOE; 1 de SON – ANOVA e 1 do BNG).
Votos en contra: catro ( 4 do PP).
Abstencións: ningunha ( 0 votos ) adopta o seguinte ACORDO:

1.-Trasladar á Xunta de Galicia o rexeitamento da corporación a este proxecto.
2.-Solicitar ao goberno galego a denegación da reapertura da actividade mineira.
3.-Demandar á Xunta de Galicia que obriguen ao titular da concesión á restauración
dos  solos  e  das  augas,  subterráneas  e  superficiais,  contaminadas  pola  anterior
actividade mineira.

4.3.-Moción presentada polo PSdeG-PSOE (RE nº 1230/2018 do 5/04) sobre a
defensa do sistema público de pensións 

Toma a palabra D.  Antonio Leira  Piñeiro (PSdeG-PSOE) quen afirma que todo o
mundo sabe o que está a pasar co tema das pensións. Xa fai tres meses se trouxo a este
pleno unha moción que foi aprobada pola maioría dos grupos sobre este tema, pero
consideramos  que  é  necesario  volver  a  traer  outra  moción  dados  os  derradeiros
acontecementos e porque nolo demandan os propios pensionistas e os sindicatos.

Non existindo mais intervencións sométese a urxencia da moción a votación e o Pleno
por:

Votos a favor: trece ( 7 do PSdeG-PSOE; 4 do PP; 1 de SON – ANOVA e 1 do BNG).
Votos en contra: ningún ( 0 votos ).
Abstencións: ningunha ( 0 votos ), adopta o seguinte acordo:

Aprobar a urxencia da moción presentada.

Seguidamente  D.  Antonio Leira  Piñeiro (  PSdeG-PSOE )  procede a  dar  lectura  á

moción presentada:

“O Grupo Municipal Socialista do Concello de Oroso, en base ao disposto nos artigos
91.4 e 97.3 do Regulamento de Organización, Funcionamento e Réxime Xurídico das
entidades locais e demais normativa que poida resultar de aplicación, presenta, diante
do Pleno da Corporación esta moción, en defensa do sistema público de pensións.

Segundo  datos  do  Instituto  Nacional  de  Estatística  (INE)  a  nosa  comunidade
autónoma é a mais envellecida do Estado e na provincia de A Coruña o colectivo de
pensionistas  nos supón o 23 % da poboación.
Esta  poboación  envellecida  foise  empobrecendo  progresivamente  polo  recorte
sistemático  das súas pensións,  o  que provoca  unha perda de autonomía persoal  e
acrecenta as necesidades de mantemento dos servizos socio – sanitarios, e unha maior
dependencia dos nosos maiores.
Por  outra  banda,  os  datos  da  Enquisa  de  Condicións  de  Vida  2016  indican  que
aproximadamente o 29,5 % das familias teñen a súa principal fonte de ingresos  na
pensión  dunha  persoa  xubilada  e  deses  ingresos  dependen  para  a  cobertura  de
necesidades básicas das súas familias.
A modificación lexislativa realizada polo goberno do Partido Popular en 2013 (Lei
23/2013, de 23 de decembro, reguladora do Factor de Sustentabilidade e do Índice de
Revalorización  do  Sistema  de  Pensións  da  Seguridade  Social)  desvinculou  a
actualización das pensións do incremento do IPC e fixou o aumento anual entre o
0,25% e o 0,50%.
Neste contexto, coa actualización dun 0,25% e o incremento do IPC do 1,1 % en
decembro (evitamos considerar o dato anómalo que sempre adoita presentar o mes de
xaneiro), volve a producirse un ano mais unha pérdea de poder adquisitivo que coma
sempre prexudica en maior medida ás pensións mais baixas. Na nosa comunidade a
pensións media é de 895,49 euros (datos de xaneiro de 2018 para persoas residentes
en Galicia), sendo a proporción de pensións por baixo do limiar da pobreza do 63%,
cifra que está mais de dez puntos por riba da media estatal, e é a maior de todas as
comunidades autónomas.
Esta situación é aínda mais gravosa no caso das mulleres. Segundo datos do IGE as
pensionistas galegas cobraban a finais de 2016 (último dato publicado) unha media de
740,73  euros  ao  mes,  fronte  ao  1.018,67  euros  dos  varóns,  o  que  supón  unha
diferencia de ingresos do 27,01 %. O nivel de precarización no colectivo pensionista
en xeral, pero no das mulleres é explícito: a medida deixa a este segmento por debaixo
do  salario  mínimo  interprofesional.  En  Galicia,  dúas  de  cada  tres  mulleres
pensionistas cobran menos que a pensión media, mentres que dous de cada tres homes
cobran mais que a pensión media.
En 2016, na nosa provincia as diferencias fanse notables igualmente. Segundo datos
do Instituto Galego de Estatística a pensión media era 1061,65 euros a pensión media
dos varóns e 758,18 euros á das mulleres, unha diferencia do 28,66%.
Os datos amosan que as mulleres seguen sendo mais vulnerables, e evidencian que o
problema da fenda nas pensións é un mais dos obstáculos coas que se atopan dentro
do mundo laboral, senón que nin sequera o sistema de pensións realiza a corrección
unha vez rematada a vida laboral.
O goberno do PP realizou unha reforma laboral que precarizou as condicións laborais
e  salariais,  baleirou  o  peto  das  pensións  para  pagar  xuros  de  Débeda  Pública,  e
rescatar   entidades bancarias,  empresas  construtoras,  grandes concesionarias  e  aos
responsables  da  súa  quebra,  mentres  se  recortan  salarios  e  dereitos  como  os  das
pensións públicas.
Está  en  xogo  un  dereito  non  so  das  e  dos  pensionistas  senón  tamén  da  masa
traballadora.  Se  o  goberno  non  busca  saídas  a  esta  situación,  nos  próximos  anos

pasaremos de ter unha taxa de risco de pobreza moi superior o 19% como recolle a
enquisa de condicións de vida do 2016, e que sen dúbida, xunto co envellecemento,
comprometen seriamente o futuro de todas e de todos.
Por este motivo proponse ao Pleno do Concello de Oroso a adopción do seguinte
ACORDO:

Primeiro: Mostrar o rexeitamento deste pleno a que o aumento das pensións para este
exercicio 2018 non fose o aumento no coste da vida.

Segundo: Instar ao goberno do Estado para que:

 Garanta a actualización das pensións de acordo co incremento real do IPC.
 Se derroguen a reforma das pensións do 2013 e se recuperen os dereitos

socieconómicos das persoas pensionistas  e  a  idade de xubilación aos 65
anos.

 Incrementar  e equiparar as pensións mínimas vixentes ao Salario Mínimo
Interprofesional.

 Se derrogue a reforma laboral de 2012, debido a que as súas consecuencias
nefastas para a calidade do emprego poñen en risco a sustentabilidade e o
futuro das pensións.

 A prohibir, por lei, a libre disposición do Fondo de Reserva das Pensións
para situación de déficit de cotizacións.

 Sumámonos ás reivindicacións das organizacións sindicais CCOO e UGT e
apoiamos as mobilizacións promovidas para as 12:00 horas do día 15 de
abril nas seguintes vilas, pola defensa do sistema público de pensións que
garanta  o  mantemento  do  contrato  social  inherente  ao  noso  sistema  de
pensións públicas:

A Coruña, no Obelisco.
Ferrol, no Cantón (Praza da Constitución).
Santiago, na praza Cervantes
Ribeira, Praza do Concello
Lugo, fronte ao Edificio Advo. Xunta
Viveiro, na praza do Concello.
Foz, na praza do Concello
Ourense, na praza maior.
O Barco, na praza do Concello
Vigo, na rúa Príncipe (fronte ao Marco).
Pontevedra, na praza de España
Vilagarcía de Arousa, na Praza Ravella
O Grove, na praza do Concello.

Mediante  este  sistema,  favorécese  a  cohesión  social  e  respéctanse  os  dereitos
constituídos ao longo da vida laboral, xunto con medidas efectivas de redistribución
da riqueza, que garantan pensións suficientes en todos os casos e que manteñan o seu
poder  adquisitivo,  substituíndo  a  fórmula actual  de revalorización que  se  limita  a
garantir un incremento, ás claras insuficiente, do 0,25 % anual.”

Toma a palabra D. José Manuel Pérez Penas (BNG) quen afirma que vai a apoiar a
moción e que di Fátima Bañez que se están a subir as pensións, cando o que se sube é

o 0,25% e o IPC sube o 1,1% non é moi difícil saber que o que pasa é que se está a
perder poder adquisitivo. Considera que cando chegou ao goberno o PP existía un
fondo de pensións para garantir precisamente as pensións e se está a usar para todo
menos para as pensións e se nos está a dicir desde o goberno que fagamos plans de
pensións privados, e llo din a xente que apenas cobra 800 euros, 
¿Como fai  esa  xente  para  facer  un  plan  de  pensións  privado  e  poder  comer?...O
Estado atopou millóns para rescatar aos bancos, e á xente que estaba ao fronte de
bancos  e  caixas  levaron  unhas  indemnizacións  tremendas.  De  Guindos  tamén
considera  que  é  necesario  un  plan  de  pensións  privadas.  Se  adican  a  rescatar
autoestradas e non queren traspasar a AP-9 en Galicia xa que lles resulta rendible. Xa
sei que se me dirá que non son un técnico na materia, pero o certo é que temos moita
xente xubilada que coñecemos e que lle están a subir o 0,25% cando se suben os
políticos o soldo moito mais. O diñeiro para as pensións se pode sacar do mesmo sitio
onde se quitou o diñeiro para rescatar os bancos ou dos contratos que se deron a dedo.
Falar a día de hoxe de que a reforma laboral levada a cabo polo goberno do PP se fixo
para apoiar aos parados lle parece incrible, cando a realidade é que se fixo para que os
empresarios sacaran mais beneficio.

Intervén D. Manuel Siverio Mirás Liñares (SON – ANOVA) quen afirma que hai seis
anos había diñeiro para as pensións agora parece que o gastaron todo e que non queda
para as pensións. O goberno da Xunta de Galicia se sube o soldo un 7% e non hai
cartos para os pensionistas, a pena é que os pensionistas non nos convertéramos en
autoestradas que entón si que habería diñeiro para todos.

D. Alexander Doval Expósito (PP) afirma que esta moción é moi semellante a que xa
se presentou noutro pleno. Afirma que cree nas pensións públicas e non cree que os
plans de pensións privados sexa substitutivos das pensións públicas. Considera que
ningún pode estar en contra de que se suban as pensións, pero a cuestión é como. O
gran reto é o reto demográfico, cada vez hai menos cotizantes e mais xente maior, nos
orzamentos xerais do Estado xa se contempla unha suba, que é certo que non é moito
pero algo se vai subindo. En canto á suba do soldo dos parlamentarios da Xunta de
Galicia, foi aprobada por unanimidade de todos os grupos, se ben considera que tal
vez se tería que ter deixado para outro momento. Reitera que o reto a medio prazo é o
reto demográfico que é un problema que se ten que buscar solucións.

D. Antonio Leira Piñeiro (PSdeG-PSOE) afirma que as ramas non lles deixan ver o
bosque xa que esta moción, aínda que o título é semellante á que se trouxo no pleno
de xaneiro o contido é  diferente.  Estamos a falar  de que se baleirou a  hucha das
pensións para destinala a outros fins que nada tiñan que ver  con isto.  Pasouse de
contar con 66.000.000.0000 a so 6.000.000.000. A vida sube un 1,1% e as pensións so
suben un 0,25 % polo que case que custa mais a carta na que se comunica esta suba
que a suba en si.  A reforma laboral está a machacar aos traballadores que cobran
soldos míseros e que non poden cotizar para contribuír ás pensións. Considera que o
Partido Popular rompeu o pacto de Toledo e que resulta sorprendente que agora se
diga que nos Orzamentos Xerais do Estado se vai a contemplar unha suba do 3%
cando antes se ía a subir o 0,25 % e se dicía que non se podía subir mais, polo que si
que existían cartos para poder subir mais as pensións. Remata sinalando que se ten
que ter en conta que hai moitos pensionistas que están a soster ás familias que tellen
os fillos en paro.

D.  José  Manuel  Pérez  Penas  (BNG)  indica  que  o  3% o  saca  das  manifestacións
masivas da xente maior que son o viveiro de votantes do Partido Popular e colleron
medo e polo tanto teñen que aparecer os cartos de onde sexa. Considera que so queda

a  posibilidade  de  mellorar  o  emprego  derrogando  a  reforma  laboral.  Antes  unha
persoa tiña unha pequena tenda e dela vivía toda a familia, agora ten que traballar
nunha gran superficie todo o día cobrando 800 euros ao mes.

D. Manuel Siverio Mirás Liñares (SON – ANOVA) indica que ninguén en España di
que se devolvan os cartos que se sacaron da hucha das pensións. Nos están roubando e
temos que espertar.

D. Alexander Doval Expósito (PP) sinala que D. Antonio Leira Piñeiro falaba na súa
intervención de mirar o fondo da cuestión e precisamente o fondo da cuestión e o
problema demográfico. No ano 2011 o PSOE conxelou a suba das pensións e non é
unha crítica xa que seguro que o fixo porque o tivo que facer, porque existía unha
situación de crise que impedía subir as pensións. Afirma que está de acordo en que se
teñen que subir as pensións pero non é menos certo que dalgún lado teñen que saír os
cartos.

D. Antonio Leira Piñeiro (PSdeG-PSOE) indica que no ano 2011 o PSOE conxelou as
pensións mais altas, pero o IPC non era o de agora nin se acercaba. Case que era
preferible que se conxelasen agora as pensións pero que se vinculasen ao IPC. En
canto a onde se pode sacar o diñeiro, parece lóxico que se no momento de crise se
rescatou á banca, agora a banca contribúa dalgún xeito a que se sufraguen entre outras
cousas as pensións e que se someta á banca e ás empresas a impostos para sufragar
estes gastos.

O Sr. Alcalde somete a moción a votación e o Pleno por:

Votos a favor: nove ( 7 do PSdeG-PSOE; 1 de SON – ANOVA e 1 do BNG).
Votos en contra: ningún ( 0 votos ).
Abstencións: catro ( 4 do PP) adopta o seguinte acordo:

Primeiro: Mostrar o rexeitamento deste pleno a que o aumento das pensións para este
exercicio 2018 non fose o aumento no coste da vida.

Segundo: Instar ao goberno do Estado para que:

 Garanta a actualización das pensións de acordo co incremento real do IPC.
 Se derroguen a reforma das pensións do 2013 e se recuperen os dereitos

socieconómicos das persoas pensionistas  e  a  idade de xubilación aos 65
anos.

 Incrementar  e equiparar as pensións mínimas vixentes ao Salario Mínimo
Interprofesional.

 Se derrogue a reforma laboral de 2012, debido a que as súas consecuencias
nefastas para a calidade do emprego poñen en risco a sustentabilidade e o
futuro das pensións.

 A prohibir, por lei, a libre disposición do Fondo de Reserva das Pensións
para situación de déficit de cotizacións.

 Sumámonos ás reivindicacións das organizacións sindicais CCOO e UGT e
apoiamos as mobilizacións promovidas para as 12:00 horas do día 15 de
abril nas seguintes vilas, pola defensa do sistema público de pensións que
garanta  o  mantemento  do  contrato  social  inherente  ao  noso  sistema  de
pensións públicas:

A Coruña, no Obelisco.
Ferrol, no Cantón (Praza da Constitución).
Santiago, na praza Cervantes
Ribeira, Praza do Concello
Lugo, fronte ao Edificio Advo. Xunta
Viveiro, na praza do Concello.
Foz, na praza do Concello
Ourense, na praza maior.
O Barco, na praza do Concello
Vigo, na rúa Príncipe (fronte ao Marco).
Pontevedra, na praza de España
Vilagarcía de Arousa, na Praza Ravella
O Grove, na praza do Concello.

Mediante  este  sistema,  favorécese  a  cohesión  social  e  respéctanse  os  dereitos
constituídos ao longo da vida laboral, xunto con medidas efectivas de redistribución
da riqueza, que garantan pensións suficientes en todos os casos e que manteñan o seu
poder  adquisitivo,  substituíndo  a  fórmula actual  de revalorización que  se  limita  a
garantir un incremento, ás claras insuficiente, do 0,25 % anual.”

4.4.Moción presentada polo Partido Popular (RE nº 1231/2018 do 5/04) a favor
da Prisión Prémante Revisable.

Toma a palabra D. Alexander Doval Expósito (PP) quen afirma que se trata dunha
moción en apoio da prisión permanente revisábel que aprobou no seu día o PP e que
agora algúns grupos que derrogar.

Non existindo  mais  intervencións  o  Sr.  Alcalde  somete  a  votación  a  urxencia  da
moción, e o Pleno por:

Votos a favor: doce ( 7 do PSdeG-PSOE; 4 do PP e 1 do BNG).
Votos en contra: ningún ( 0 votos ).
Abstencións: unha ( 1 de SON – ANOVA) adopta o seguinte acordo:

Aprobar a urxencia da moción presentada.

D. Alexander Doval Expósito (PP) da lectura á moción presentada que sinala: “A Lei
Orgánica 1/2015, do 30 de marzo, pola que se modifica a Lei Orgánica 10/1995, de 23
de novembro, do Código Penal, que entrou en vigor o 1 de xullo de 2015, introduciu
na nosa lexislación a prisión permanente revisable.

Trátase dun instrumento que existe en motos países da nosa contorna, en gobernos de
todo tipo de corte político, é unha institución coherente, que se incorpora ben ao noso
modelo de garantías e ten perfecto encaixe penal.
A prisión permanente revisable, sinálao claramente a exposición de motivos da lei,
non renuncia á reinserción do penado, pois unha vez cumprida unha parte mínima da
condena “un Tribunal  deberá valorar novamente as circunstancias do penado e do
delito cometido e poderá revisar a súa situación persoal”.
A previsión desta revisión xudicial periódica da situación persoal do penado, idónea
para poder verificar en cada cosa o necesario prognóstico favorable de reinserción
social, di a Exposición de Motivos, “afasta toda dúbida de inhumanidade desta pena,
ao garantir un horizonte de liberdade para o condenado”.

Unha vez  cumprido  o  tempo  mínimo  da  pena  “se  o  Tribunal  considera  que  non
concorren os requisitos necesarios para que o penado poida recuperar a liberdade,
fixarase un prazo para levar a cabo unha nova revisión da súa situación, e se, pola
contra,  o  Tribunal  valora  que  cumpre  os  requisitos  necesarios  para  quedar  en
liberdade,  establecerase  un  prazo  de  liberdade  condicional  no  que  se  impoñerán
condicións e medidas de control orientadas tanto a garantir a seguridade da sociedade,
como a asistir ao penado nesta fase final da súa reinserción social.
Engade a exposición de motivos que “a pena de prisión permanente revisable non
constitúe, por iso, unha sorte de “pena definitiva” na que o Estado se desentende do
penado. Ao contrario, trátase dunha institución que compatibiliza a existencia dunha
resposta penal axustada á gravidade da culpabilidade, coa finalidade de reeducación á
que debe ser orientada a execución das penas de prisión”.
Igualmente  sinala  que  “se  trata,  en  realidade,  dun  modelo  estendido  no  Dereito
comparado  europeo  que  o  Tribunal  Europeo  de  Dereitos  Humanos  considerou
axustado á Convención Europea de Dereitos Humanos, pois declarou que cando unha
lei nacional ofrece a posibilidade de revisión da condena de duración indeterminada
con vistas  a  súa  conmutación,  remisión,  terminación  ou  liberdade  condicional  do
penado, isto é suficientes para dar satisfacción ao artigo 3 do Convenio (cfr. SSTEDH
12-2-20087, caso Kafkaris vs. Chipre; 3-11-2015, caso Meixener vs. Alemaña; 13-11-
2014, caso Bodein vs. Francia; 3-2-2015, caso Huchinson vs Reino Unido)”.
A  pesar  de  todo,  varios  grupos  parlamentarios  presentaron  recurso  de
inconstitucionalidade,  recurso  que  o  Tribunal  Constitucional  admitiu  a  trámite  en
xullo de 2015. A admisión a trámite non supón pronunciamento algún sobre o fondo
do asunto,  aínda  que  algúns  pretenden  a  derrogación  desta  medida  sen  esperar  o
pronunciamento do Tribunal Constitucional.
Así o 4 de outubro de 2016 o Pleno do Congreso dos Deputados debateu e aprobou
por  maioría  dos  grupos  parlamentarios  Vasco  (EAJ-PNV),  Socialista,  Esquerra
Republicana, Confederal de Unidos Podemos – En Comú Podem – En Marea, Misto e
a abstención de Cidadáns, e só co voto en contra do Grupo Parlamentario Popular, a
Proposición non de Lei para a derrogación da pena de prisión permanente revisable.
E  mais  recentemente,  o  pasado  10  de  novembro,  foi  admitida  a  trámite  unha
proposición non de lei de modificación da Lei Orgánica 10/1995, do Código Penal,
que pretende derrogar a prisión permanente revisable e que contou co único voto en
contra do Grupo Popular. 
Tras estes feitos e actuacións, son multitude os cidadáns que manifestaron o seu apoio
á pena de presión permanente revisable como medio para garantir a seguridade., os
dereitos e liberdade de todos os españois.
Por todo isto o Grupo Municipal Popular, presenta a seguinte MOCIÓN:

PRIMEIRO:  o seu apoio á  figura da prisión permanente  revisable  incorporada ao
ordenamento xurídico español pola Lei Orgánica 1/2015, de 30 de marzo, pola que se
modifica a Lei Orgánica 10/1995, de 23 de novembro, do Código Penal.

SEGUNDO:  Instar  aos  diferentes  Grupos  Parlamentarios  con  representación  no
Congreso dos Deputados a que reconsideren a súa postura sobre a derrogación da
prisión permanente revisable.

TERCEIRO: Dar traslado destes acordos ao Ministro de Xustiza, aos Grupos Políticos
do Congreso e do Senado.”

Continua sinalando D. Alexander Doval Expósito (PP), que non se debe lexislar en
quente, pero tampouco se debe des – lexislar, e considera que a prisión permanente
revisable so é para delitos moi graves, e en España a día de hoxe so está condenada

unha persoa.

D. José Manuel Pérez Penas (BNG) sinala que segundo a moción se indica que o
Tribunal Constitución non chegou a entrar no fondo da cuestión, e que si se tivera
dado tanta presa como con Cataluña xa se tería solucionado a cuestión. Afirma que
persoalmente lle imporía unha prisión permanente revisable aos políticos corruptos.
Considera que non se pode facer política penitenciaria á carta. Noutros Estado con
penas mais fortes tamén hai xente que pode mercar unha metralladora na tenda da
esquina e matar a moita xente, e existe pena de morte e non por iso existen menos
delitos. A prisión sempre ten que estar orientada a reinserción. Afirma que de entrada
non lle gusta nada a moción, que toda persoa con independencia da ideoloxía ten unha
ética, e é probable que en quente se lle preguntasen a el que faría se lle matan a un
fillo dixera unha barbaridade, pero por exemplo a nai de Almería deu unha lección
nese sentido.

D.  Manuel  Siverio Mirás  Liñares (SON – ANOVA):  eu estaría tamén dacordo en
meter no cárcere permanente revisable aos políticos corruptos o problema é que non
caberían todos. Sinala que vai a votar en contra.

D.  Antonio  Leira  Piñeiro  (PSdeG-PSOE)  sinala  que  ten  respecto  absoluto  por
presentar no Concello esta moción pero entende que debería presentarse no Congreso
dos Deputados e separar perfectamente os  poderes político,  xudicial  e  económico.
Afirma  que  contemplan  con  consternación  a  morte  de  menores  e  persoas  como
sucedeu nos derradeiros días en determinados casos que tiveron moita difusión nos
medios, e antes de nada querería mandar o seu cariño para as familias. Cando se fala
de que a prisión permanente revisable é unha demanda social apoiada por 3.000.000
de persoas entenden que a reinserción é un dereito constitucional que é unha conquista
social.  Considera  que  a  moción  presentada  é  innecesaria  e  que  resulta  retórica  e
demagóxica.
O sistema penal español é un dos mais duros de Europa por encima de Estados como
Francia ou Alemaña, xa existen medios para actuar. O PP quere disimular a cadea
perpetua poñendo o apelido revisable. En Francia un violador non pasa mais de 15
anos sen revisar a condena, en Alemaña o tempo medio de estancia en prisión son 20
anos que é a metade do tempo máximo que establece a nosa lexislación que son 40
anos. Considera que se debe facer política en frío e que un dos exemplos pode ser
Ruth a nai dos fillos que foron matados polo seu pai e que despois os queimou e que
dixo que aos seus fillos non os politizaba ninguén. Joaquín Bosh de xuíces para a
democracia ten dito que é indignante que o PP se aproveite das vítimas con intereses
electorais,  e  pregunta  Joaquin por  que o PP non se  plantexa isto  coas vítimas de
violencia de xénero, do Alvia ou do Yack 46.

D.  Alexander  Doval  Expósito  (PP)  afirma  que  cando  dixen  que  o  Tribunal
Constitucional non chegou ao fondo da cuestión é que non tivo tempo de resolver
aínda o recurso. Insiste en que non se trata de cadea perpetua xa que é revisable.
Lembra que é un sistema que se aprobou no ano 2015 e que o considera como xusto,
xa que existen delitos especialmente graves que non deben ter unha pena igual que
outros delitos. Joaquin Bosh ten esa opinión pero existen outros moitos xuristas que
apoian esta medida. É un sistema que o teñen Estados como Alemaña, Francia ou
Austria.  Finalmente  quere  sumarse  como  non pode  ser  doutra  forma  ao  apoio  ás
vítimas. 

Finalmente toma a palabra o Sr. Alcalde quen considera que non se pode lexislar en
quente que é o que se está a facer aquí e que non se pode realizar un aproveitamento

inmoral das vítimas. Seguidamente somete a moción a votación e o Pleno por:

Votos a favor: catro ( 4 do PP).
Votos en contra: nove ( 7 do PSdeG-PSOE; 1 de SON – ANOVA e 1 do BNG).
Abstencións: ningunha ( 0 votos ) non aproba a moción presentada.

5.-Rogos e preguntas.

Toma a palabra D. José Manuel Pérez Penas (BNG) quen quere comezar sinalando
que no acto do 8 – M considera que se trataba dun acto institucional e se ninguneou á
oposición,  e  roga  que  non  se  mesturen  os  actos  institucionais  cos  actos
gobernamentais ou políticos.
Igualmente pide que se mellore a política de comunicación, por exemplo cando se
aprobaron os orzamentos primeiro subiuse unha fotografía onde non se atopaba a
concelleira María Carmen Liste Raña e posteriormente se corrixiu para que saíra.
Polo que respecta ás preguntas, en primeiro lugar quería preguntar si se adoptou algún
tipo de medida respecto ás plantacións, xa que volveu a cambiar a normativa sobre
esta cuestión.
O 25 de xaneiro xa o seu grupo preguntou pola estrada que discorre por diante do
Banco Popular e que a xente utiliza para saltarse o semáforo e si  se tiña pensado
tomar algún tipo de medida, considera que se podería poñer un paso de peóns ou un
paso  elevado,  xa  que  se  seguen  saltando  o  semáforo  e  meténdose  por  dirección
prohibida.
En Portoavieira asfaltouse unha das saídas e cando chove agora enchárcase todo, polo
que solicita que se busque unha solución e na rúa Celso Emilio Ferreiro e na estrada
que vai a Carollo hai baches que se deberían arranxar.
Igualmente enfronte do CEIP Camiño Inglés existe un cadro eléctrico en mal estado e
esixe que se arranxe.
Pregunta si se dotou xa o Campo de Fútbol Lino Baldo dun desfribrilador e si se vai a
facer  a  comida  dos  maiores  incluíndo  unha  misa  cando  estamos  nun   Estado
aconfesional.

O Sr. Alcalde responde que a maioría son mais rogos que preguntas en si, en todo caso
en relación ao tema do 8 – M deberían contestar María do Carme Liste Raña xa que
foi a concelleira que organizou o acto.

Toma a palabra Dª. Maria do Carme Liste Raña (PSdeG-PSOE) quen afirma que a
invitación aos grupos da oposición se deixou nos buzóns que existen no Concello
correspondente a cada un dos grupos políticos.  Neste sentido D. Alexander  Doval
Expósito publicou unha mentira xa que estaban todos os grupos invitados.

Continúa o Sr. Alcalde sinalando que en relación ao tema da prensa e comunicación,
el persoalmente xa sae en moitas fotos e non quere saír en mais. Existe unha empresa
contratada que se cambiou recentemente que non lle vai a dicir como ten que facer o
seu traballo e en todo caso non se mandou recortar a ninguén de ningunha foto.
Polo que respecta ás plantacións de eucaliptos a política desta cuestión é competencia
da Xunta de Galicia,  o Concello na medida dos poucos medios cos que contamos
iremos facendo o que poidamos. Na Xunta de Galicia fan leis sen levar aparellado
estudos de custos económicos e non van acompañadas das transferencias dos recursos
económicos necesarios. Neste caso se fixeron bandos e se publicou no Troita pero non
temos medios para atender a todos os casos que deberíamos esa é a realidade e a
competencia é da Xunta de Galicia.
En canto ao tramo do Banco Popular, a Policía Local xa puxo multas, pódese facer

algo mais, buscar algunha outra solución, pero o certo é que ante un tolo que decide
saltarse un semáforo ou meterse en dirección prohíbida pouca medida vai resultar
eficaz para evitalo.
No tema de Portoavieira están para asfaltarse esas rúas. A estrada de Carollo, desde o
cruce ata a Grabanxa está no POS. Agora a nova lei de contratos ralentizou todas as
contratacións a tata tal punto que non están saíndo licitacións nos Concellos. 
En canto ao tema do cadro eléctrico é unha vergoña como está iso, pero a Fenosa se
lle consinte todo. Está pendente de que se lle dea permiso pola Xunta de Galicia pero
así están papel para un lado papel para outro entre Fenosa e a Xunta.
Polo que respecta ao tema da misa na festa dos maiores, foi un tema que se tratou no
grupo que se constatou que a maioría da xente que vai a quere, e afirma que a el como
Alcalde non lle importa e que vai como quen vai ao teatro.
En canto aos desfibriladores xa ten o concello 4 e se deron cursos de formación ao
persoal.

Toma a palabra D. Alexander Doval Expósito (PP) quen afirma que no entorno do
CEIP do Camiño Inglés e do Familia existen uns baches considerables e pregunta si se
ten pensado facer algo alí con estes baches.
Reitera unha cuestión que xa comentou en mais ocasións relativa a que na páxina web
as actas dos plenos e os pagos a provedores non están actualizadas e solicita que se
actualicen.
En canto  ao  tema  dos  actos  institucionais,  xa  o  comentamos  noutras  ocasións,  e
consideran que non debe existir neste tipo de actos distinción entre o goberno e a
oposición.
Respecto dos semáforos que baixas da Grabanxa estiveron varios  días apagados e
quereríamos  saber  cal  foi  o  motivo,  se  foi  por  un fallo  técnico ou porque se  ten
pensado cambiar a regulación do tráfico nese punto. 
Finalmente, solicita que se proceda á limpeza do lavadoiro de Piñeirón xa que caeu
unha persoa recentemente.

O Sr. Alcalde afirma que primeiramente vai a darlle resposta a unha pregunta que fixo
por escrito  o 15 de febreiro,  en relación á Protección Civil.  A este respecto podo
dicirlle que Protección Civil non ten ningunha relación laboral co Concello de Oroso.
En canto ás labores a desenvolver son as propias de protección civil e nese sentido
debe dicir  que se sinte moi orgulloso do traballo que realizan e que por exemplo
fomos un dos concellos que mais rápido apagou os incendios forestais. Cando existe
unha alarma establecimos que teñen que respostar nun tempo máximo de 10 ou 15
minutos e por iso teñen que ter o automóbil preto e levan moitas veces o automóbil
para casa precisamente por si existe algún tipo de urxencia, e en canto á vestimenta se
lle di que continúen vestidos precisamente por ese motivo de calquera urxencia que
poida existir estes días de temporal, igual que pode ir un policía ou un operario ó saír
de traballar de uniforme a facer a compra.
En canto aos baches da estrada do Familia, se ten pensado arranxar os baches, e polo
que respecta á páxina web do Concello se lle ten pensado dar unha volta a toda a
páxina. En canto aos actos institucionais di que os concelleiros da oposición sempre
teñen un sitio ao lado do grupo de goberno, en primeira fila e sen necesidade de que
se queden atrás. 
Polo que respecta aos semáforos, se trata de fallos e avarías que tiveron. Se cambiou a
empresa de mantemento e esta non saíu moi boa, xa se lles chamou a atención.
Por último sinala que en canto ao lavadoiro de Piñeirón se ten pensado limpar pero se
tardará un pouco porque non temos persoal e se mandáramos a protección civil tamén
protestaría o Sr. Doval.

PLENO

Toma  a  palabra  D.  Antonio  Leira  Piñeiro  (PSdeG-PSOE)  quen  sinala  que  quere
contestar a outra cuestión plantexada por D. Alexander Doval Expósito, xa que non fai
as preguntas no pleno e despois sube os seus comentarios ao facebook. En concreto
sobre a cuestión da dificultade dos veciños das rúas de Vigo e Pontevedra para poder
entrar  cos  seus  vehículos  nos  garaxes.  Sinala  D.  Antonio  Leira  Piñeiro,  que  el
asesorouse  coa  Policía  Local,  e  informaron  que  o  cambio  de  sentido  nas  rúas
publicouse nun bando, di o informe da Policía Local que se adoptou tal decisión para
facilitar  a  densidade  do tráfico  e  a  maior  visibilidade  e  seguridade.  En  resumo o
informe técnico é claro, e en vez de subilo ao facebook, se o concelleiro o preguntase
se lle tivera dado esta resposta. Publicouse un bando e se informou aos veciños e se
adoptou tal decisión seguindo os criterios da Policía. En canto ao espello na rúa do
Deporte xa se vai a poñer e xa se lle comentou aos veciños e se non está posto xa é
porque temos neste intre pouco persoal. Considera que o lugar de debate é aquí ou se
D. Alexander Doval Expósito non quere ou non pode esperar ao Pleno pode preguntar
no concello e se lle darán explicacións.

O Sr. Alcalde intervén para sinalar que calquera pode poñer en facebook o que estime
oportuno  poro  quere  lembrar  que  o  Concello  ten  unha  aplicación  para  poder
comunicar todo este tipo de incidencias que se debería utilizar.

Non existindo mais intervencións o Sr. Alcalde da por rematada a sesión cando son as
21:09  horas  do  día  antedito  de  todo  o  cal  eu  como  Secretario  dou  fe.  Asinado
dixitalmente polo Sr. Alcalde e polo Secretario do Concello.

